
GOUVÈNÈ CUOMO ANONSE ALOKASYON ANVIWON 4.9 MILYON DOLA POU 
PWOTEJE TÈ AGRIKÒL KI GEN ANPIL VALÈ EPI KI A RISK ATRAVÈ ETA A 

 
Sibvansyon pou Prezève 2,843 Kawo Tè sou 6 Fèm 

 
 
Jodi a, Gouvènè Andrew M. Cuomo te anonse gen 4.9 milyon dola yo te akòde atravè 
pwogram Sibvansyon pou Egzekisyon Pwoteksyon Tè Agrikòl Eta yo (Farmland 
Protection Implementation Grant Program) pou ede agrikiltè yo pwoteje plis pase 2,843 
kawo tè agrikòl ki a risk. Finansman an ap prezève sis fèm nan Central New York, 
Western New York ak North Country, epi ap ede kenbe tè ki pou agrikilti yo epi konsève 
yo pou devlopman atravè itilizasyon sèvis konsèvasyon pou tout tan.  
 
Gouvènè Cuomo te di: “Siksè sektè agrikòl New York la fè enpak dirèk sou fòs 
ekonomi nou an e lè n pwoteje tè ak lòt resous presye yo, n ap envesti nan avni eta nou 
an. Kòm rezilta nivo finansman istorik nan bidjè ane sa a, nou te an mezi pou n prèske 
double kantite kawo tè ki pwoteje, pou n atenn plis fèm ankò pou ede asire vitalite 
agrikilti New York la alavni.” 
 
Ane sa make 20yèm anivèsè pwogram Pwoteksyon Tè Agrikòl la. sou lidèchip Gouvènè 
a, Eta a pa sèlman rebay pwogram nan vigè, men li te angaje nivo finansman istorik tou 
pou konsèvasyon tè agrikòl yo. 
 
Pwogram nan fè pati Fon pou Pwoteksyon Anviwonnman Eta New York la (New York 
State's Environmental Protection Fund) ki plis ke double nan Bidjè ane 2016 Eta New 
York la, sa ki ogmante finansman an pou rive 300 milyon dola. Finansman pou 
pwogram Pwoteksyon Tè Agrikòl la te ogmante pou tèt pa l a 5 milyon dola ane sa e li 
ajoute tou sou envestisman istorik pou pwoteksyon tè agrikòl ane pase yo, ki enkli 20 
milyon dola pou Pwogram Ranfòsman Agrikilti nan Hudson Valley (Hudson Valley 
Agricultural Enhancement Program). 
 
Alokasyon pwojè a pa rejyon se:  
 

 Central New York - $2.4 milyon ki akòde pou 3 pwojè 
 
 North Country - $1.8 milyon ki akòde pou 1 pwojè 
 
 Western New York - $700,000 ki akòde pou 2 pwojè 

 
 
Klike isit la pou plis detay sou chak pwojè.  

https://www.governor.ny.gov/sites/governor.ny.gov/files/atoms/files/FarmlandProtectionGrantRecipients.pdf


 
Prezidan Komite Agrikòl Sena a, Senatè Patty Ritchie te di: “Konsèvasyon tè agrikòl 
yo enpòtan pou asire ke agrikilti a kontinye sektè lidè nan New York. Agrikilti se yon pati 
ki tèlman enpòtan nan ekonomi rejyon Santral ak Nò New York ke mwen reprezante yo, 
e mwen kontan ke finansman mwen te defann nan ap ede agrikiltè k ap travay di yo 
prezève tè yo. Mwen ta renmen remèsye Gouvènè a ak Delege Ball paske yo rekonèt a 
ki pwen li vital pou fè demach jodi a pou ede pwoteje avni agrikilti a nan Eta New York.” 
 
Prezidan Komite Agrikilti Kongrè a Bill Magee te di: “Li enperatif pou agrikiltè, 
kiltivatè ak pwodiktè pwodwi alimantè ak pwodwi agrikòl nou tout bezwen epi nou jwi de 
yo kontinye itilize tè agrikòl ki pratik yo. Angajman sa a pral ede mèt tè yo pwoteje tè yo, 
pandan l ap ede agrandi ekonomi agrikòl la nan Eta New York la.” 
 
Depatman Agrikilti ak Mache Eta a (New York State Department of Agriculture and 
Markets) ap jere pwogram pou Egzekisyon Sibvansyon pou Pwoteksyon Tè Agrikòl la 
yo. Minisipalite, konte, distri konsèvasyon tè ak dlo ak òganizasyon konsèvasyon abi 
non likratif yo, oswa pwopriyete fonsyè yo, te elijib pou yo aplike pou sibvansyon 
endividyèl daprè 14èm seri Demand Pwopozisyon konpetitif pou Egzekisyon 
Sibvansyon pou Pwoteksyon Tè Agrikòl yo. Fèm yo ki te pwoteje pa pwogram lan rete 
taksab. 
 
Delege Depatman Agrikòl Eta New York la, Richard A. Ball te di: “Sipò kontini 
Gouvènè a pou prezèvasyon tè agrikòl la yo ap genyen yon enpak enpòtan sou 
pwoteksyon ak retansyon tè agrikòl eta yo jounen jodi a pou agrikiltè New York yo 
alavni. Pwojè sa yo ap akòde jodi a yo pral asire divèsite nan sektè agrikòl New York la, 
epi nan anpil ka, sa pral ede agrikiltè yo modènize fonksyonnman yo.” 
 
Direktè Pwopriyete Fonsyè Tè Agrikòl (American Farmland Trust) Eta New York 
la, David Haight te di: “Nou aplodi Gouvènè Cuomo, Delege Ball ak Lejislati Eta a 
paske yo pran mezi agresif pou envesti plis dola eta nan konsèvasyon tè agrikòl epi 
mentni angajman yo pran pou konplete pwojè konsèvasyon tè agrikòl eta finanse yo pi 
rapid. Nan kad 20èm anivèsè finansman eta pou pwoteje tè agrikòl New York yo yon 
fason pèmanan, li klè resous sa yo enpòtan anpil pou bagay Nouyòkè yo sousye de yo - 
pou asire kapasite nou pou n kiltive pwodwi alimantè lokal, ranfòse ekonomi nou an epi 
pote nouvèl jenerasyon agrikiltè vin kiltive tè yo. Envestisman sa yo eta ap fè yo 
enpòtan jounen jodi a menm jan ak lè pwogram lan te kòmanse depi de deseni deja.”  
 
Prezidan Biwo Fèm New York la (New York Farm Beaureau), Dean Norton te di: 
“Sibvansyon pou Pwoteksyon Tè Agrikòl la yo jwe yon wòl enpòtan nan prezèvasyon 
fèm yo pou jenerasyon k ap vini yo. Non sèlman pwogram la kenbe meyè kalite tè 
agrikòl yo an pwodiksyon, li mete finansman disponib tou pou yon agrikiltè ka reyenvesti 
nan pwòp fonksyonnman pa li pou li ka agrandi biznis li. Biwo Fèm New York la apresye 
angajman eta pran nan kad pwogram ki gen anpil valè sa a.” 
 
Pandan plizyè ane ki sot pase a yo, Depatman t ap mete fondasyon pou yon Pwogram 
pou Pwoteksyon Tè Agrikòl ki pi solid epi ki pi divèsifye ki ka ofri kounye a sibvansyon 
pou reponn a plis varyete inisyativ pwoteksyon tè agrikòl gouvènman lokal yo te 
idantifye kòm pwogram ki enpòtan pou kwasans yo. Pa egzanp, gen ti sibvansyon pou 
revize lwa lokal yo pou retire restriksyon ki pa rezonab yo sou fonksyonnman fèm yo epi 



ankouraje minisipalite yo etabli pwogram pou Dwa Devlopman Transfè ak dwa 
devlopman lwaye yo. 
 
Depi 1996, New York te atribye prèske 238 milyon dola pou pwojè pwoteksyon tè 
agrikòl ki ede patnè lokal nan 30 konte. Jiska prezan, 236 pwojè te fèmen k ap pwoteje 
plis pase 59,800 kawo tè agrikòl a pèpetwite. 

